
మ్రుచ్చిలి తెచ్చె నీ - ములుచ దానవుఁడు. 

అమరావతికి నిన్ను - ననిచి సుమిత్ర 

తమతల్లి యలర మా - తల్లి శోకింపఁ 

బ్రాణముల్ దాఁచుక - పఱచె లక్ష్మణుఁడు 

ప్రాణేశ ! యూర్మిళ - భాగ్య సంపదను ! 

హనుమంతు ననిచిన - యా ర్తి నంతయును 

విని మహావనచర - వీరులఁ గూడి 

కడలి బంధించి లం - కాపురిమీఁద   3060

విడిసి కంటికి నిద్ర - వేగించలేక 

మోసపోయితిని త - మ్ముని నమ్మి వచ్చి 

యాసించి ప్రాణంబు - లతఁడేమి సేయు? 

ఒరులు దానముసేయ - నోరువలేక 

పరిహరించిన యట్టి - పాపంబుచేత 

నిను నెడవాసి వీ - నికిఁ జిక్కి యందు 

వెనుక నీతఱగని - వెతల పాలైతి!” 

అని మస్తకము దీసి - యక్కునఁ జేర్చి 

తనయూరువుల నుంచి - ధారాళమైన 

కన్నీటఁ దోఁపుచు - కరనఖాగ్రములఁ 3070

బెన్నెఱుల్ దువ్వుచుఁ - బ్రియుఁడెకానెంచి

 

--: సీత రావణునితోడ తన్ను శ్రీరామునితో సహగమనము సేయుట కాజ్ఞ యీయమని కోరుట :-- 



ఓరి ! రావణ ! నీకు - నొక పుణ్యమార్గ 

మేఱుపాటుగఁ ద్రచ్చి - యి చ్చెద నేను 

తలతోడఁ దలయు గా - త్రముల గాత్రంబు

		 ఈ పేజీలో చివరి మార్పు 19 జూలై 2018న 13:44కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

